
Skola Sekondarja San Benedittu, Ħal Kirkop 
L-Eżamijiet ta’ Nofs is-Sena 2016 

 
IT-TIENI SENA        IL-MALTI (Il-Fehim mis-Smigħ)        IL-ĦIN: 15-il minuta   

 
Il-Karta tal-Għalliema  

 

Gwida għat-Tmexxija tal-Eżami tal-Fehim mis-Smigħ 

 

1. L-għalliema tal-Malti li se jmexxu l-eżami tas-smigħ isellmu lill-istudenti u wara li   jitqassmu l-karti  

 tal-eżami tas-smigħ jgħidulhom: “Bonġu. Nitlobkom biex tiktbu isimkom, kunjomkom u l-klassi  

 fil-post ipprovdut fil-karta ta’ quddiemkom.”   

 

2. Meta l-għalliema jaraw li l-istudenti lestew, jgħidulhom: “ Issa se naqralkom l-ewwel silta. Nitlobkom 

 toqogħdu attenti għall-qari. Ma tistgħux tiktbu jew taħdmu l-eżerċizzji waqt li nkun qed naqralkom 

 is-silta.”   

 

3. L-għalliema jaqraw l-ewwel silta kollha b’ritmu meqjus u meta jispiċċaw mill-qari jgħidu lillistudenti: 

 “ Issa se naqralkom l-istruzzjonijiet u l-eżerċizzji li tridu taħdmu fuq is-silta li għadkom kemm 

 smajtu. Tistgħu taħdmuhom waqt li qed naqra. Infakkarkom li s-silta ser terġa’ tinqralkom 

 darb’oħra.”   

 

4. L-għalliema jaqraw l-istruzzjonijiet u l-eżerċizzji kollha kif hemm fil-karta. Wara dan il-qari listudenti 

 jingħataw ftit ħin biex jaħdmu qabel ma jibda t-tieni qari tal-ewwel silta. Wara jgħidu lillistudenti: “ 

 Issa se naqralkom għat-tieni u l-aħħar darba s-silta flimkien mal-istruzzjonijiet u leżerċizzji. Tistgħu 

 tkomplu taħdmu waqt dan il-qari.”   

 

5. Kif l-għalliema jtemmu t-tieni qari jagħtu ftit ħin biex l-istudenti jkomplu jaħdmu l-karta. Wara jgħidu 

 lill-istudenti: “ Issa se naqralkom it-tieni silta. Nitlobkom toqogħdu attenti għall-qari. Ma tistgħux 

 tiktbu jew taħdmu l-eżerċizzji waqt li nkun qed naqralkom is-silta.”   

 

6. L-għalliema jaqraw it-tieni silta kollha b’ritmu meqjus u meta jispiċċaw mill-qari jgħidu lillistudenti: “ 

 Issa se naqralkom l-istruzzjonijiet u l-eżerċizzji li tridu taħdmu fuq is-silta li għadkom kemm 

 smajtu. Tistgħu taħdmuhom waqt li qed naqra. Infakkarkom li s-silta ser terġa’ tinqralkom dar

 b’oħra.”   

 

7. L-għalliema jaqraw l-istruzzjonijiet u l-eżerċizzji kollha kif hemm fil-karta. Wara dan il-qari listudenti 

 jingħataw ftit ħin biex jaħdmu qabel ma jibda t-tieni qari tas-silta.   

 

8. L-għalliema jgħidu lill-istudenti: “ Issa se naqralkom għat-tieni u l-aħħar darba s-silta flimkien mal-

 istruzzjonijiet u l-eżerċizzji. Tistgħu tkomplu taħdmu waqt dan il-qari.”   

 

9. Hekk kif tgħaddi kwarta mill-bidu tal-eżami, l-għalliema jgħidu lill-istudenti: “ Il-ħin tal-eżami għadda. 

 Jekk jogħġobkom ieqfu mill-kitba u se niġbor il-karti. Grazzi.”   

 

10. L-għalliema inkarigati jaraw li l-karti kollha tal-eżami tas-smigħ jinġabru u l-istudenti jistgħu jkomplu 

 bl-eżami tal-qari u l-kitba.  



L-ewwel silta: Il-Blue Lagoon 

 

Dakinhar filgħaxija ta’ xi ħames snin ilu konna qegħdin jien u ħabib tiegħi nilagħqu l-aħħar xemx  

Settembrina tal-ġurnata fuq Kemmunett. Mitlufin kif konna fid-diskors ma indunajniex li r-riħ kien tqawwa 

u li l-baħar kien sar donnu mimli ħrief bojod jaqbżu. Kien sar il-ħin u f’daqqa waħda sibna ruħna fid-dlam. 

Konna qsamna minn Kemmuna għal Kemmunett fuq biċċa ċattra magħmula minn erba’ tankijiet kbar. Kif 

tfajna ċ-ċattra f’dak il-baħar li ried jibla’ l-art u rkibna bi tbatija fuqha, din inġarret mill-imwieġ u kompliet 

tinġarr ’il barra mill-fliegu. Bdiet taħbat u titla’ fuq kull skoll li hemm fil-fliegu ta’ bejn il-Kmiemen u ma’ 

kull taħbita konna qed nistennew li l-ħbula li bihom kienu marbuta t-tankijiet kienu se jinqatgħu u dawn 

jitilqu għal riħhom. Bl-imqadef li kellna, li ma kinux għajr biċċtejn plastik iebes imwaħħlin ma’ żewġ lasti 

ta’ xkupa, ma konna se nagħmlu xejn. 

  

F’dak id-dlam tatni rasi. Neħħejt in-nuċċali, li mingħajru ma kont nara xejn, u qbiżt il-baħar. Sieħbi qabeż 

ukoll u bdejna ngħumu bi tbatija kbira lejn ix-xatt ta’ Kemmuna, il-ħin kollu nġebbdu ċ-ċattra warajna. 

F’dak il-baħar sewdieni, bir-riħ jonfoħ ġo wiċċna, il-Blue Lagoon deherli wiesa’ daqs l-Istrett ta’ Ġibiltà. 

Vjaġġ li normalment joħodlok għaxar minuti għawm bil-mod, ħadilna iktar minn siegħa u nofs. Jien u 

ngħum, kważi għami għalkollox bid-dlam, il-melħ u l-vista nieqsa ta’ għajnejja, kont ġa qed nimmaġina 

kemm se nbikki ’l ommi meta din tieħu l-aħbar li binha kien miet f’għarqa bejn il-Kmiemen! Kont ġa qed 

nara quddiem għajnejja l-lapida mwaħħla mal-blat ta’ Kemmuna b’ismi u isem sieħbi mħaffrin fuqha! 

Taħriġ A: Agħmel linja jew imla biex twieġeb tajjeb            (5 marki) 

 

1. Fuq Kemmunett l-awtur kien qiegħed ma’ _________________________________________. 

 

2. Ix-xahar li fih ġrat din il-ġrajja kien _______________________________________. 

 

3. Iċ-ċattra kienet magħmula minn __________________________________________________. 

 

4. L-awtur jgħid li meta kien fl-ilma ma setax jara. Huwa jsemmi tliet raġunijiet għala ma setax jara. Dawn 

 kienu: 

 a) ________________________________________________ 

 b) ________________________________________________ 

 ċ) ________________________________________________ 

 

5. Waqt li kien fil-baħar jgħum lejn Kemmuna l-awtur beda jimmaġina: 

 a) lapida b’ismu miktub fuqha. 

 b) lapida b’isem sieħbu miktub fuqha. 

 ċ) lapida b’ismu u isem sieħbu miktub fuqha. 



It-tieni silta: Google… Immorru Surfing? 

 

Żgur li ħafna minnkom sikwit jużaw il-Google Search Engine. Naħseb li tafu wkoll li l-Google 

hija ħafna aktar minn hekk. Barra s-Search Engine, il-Google għandhom wieħed mill-aktar servizzi 

tal-Email famuż, għandhom ukoll diversi Web Apps bħal Google Earth u l-Google Talk. Dan l-

aħħar il-Google ħarġet servizz ieħor innovattiv jismu Google Wave—servizz tal-email aktar 

effiċjenti. Fil-Wave, l-emails jixbhu aktar lil chat u allura kull messaġġ jista’ jiġi rranġat f’kull ħin 

u ħaddieħor jista’ jwieġeb u dan kollu jsir fl-istess ħin, jiġifieri min ikun fil-Wave jista’ jara dak li 

int qed tikteb ittra b’ittra, int u tiktbu! Biex ma nsemmux in-numru ta’ ekstras li wieħed jista’ 

jinstalla fl-accounts tiegħu. Bħalissa biex ikollok Wave trid tirċievi stedina mingħand xi ħadd li 

diġà għandu, inkella tistenna ftit ieħor sakemm joħroġ għal kulħadd... Min jistenna jithenna! 

Taħriġ B: Agħmel linja jew imla biex twieġeb tajjeb            (5 marki) 

 

1. Żgur li ħafna minnkom jużaw il- _________________________________________. 

 

2. Minbarra s-Search Engine, il-Google għandhom wieħed mill-aktar servizz tal-______________  

    famuż. 

 

3. Il-Google Wave huwa servizz tal-email aktar _____________________________. 

 

4. Bħalissa biex ikollok Wave trid __________________________________ mingħand xi ħadd li  

    diġà għandu. 

  

5. Jekk ma tirċivix stedina trid: 

 a) tistaqsi inti lil min għandu Wave sabiex jibgħatlek stedina 

 b) tixtri s-servizz inti mill-internet. 

 ċ) tistenna ftit ieħor sakemm joħroġ għal kulħadd. 

IL-KARTA TAL-ISTUDENT/A     
 
 

L-isem u l-kunjom: _____________________________________________________ 
 
 
Il-klassi:   _____________________________________________________ 

Il-Livelli 

Il-Marka 

 

_______ 

10 



Taħriġ A: Agħmel linja jew imla biex twieġeb tajjeb                     (5 marki) 

 

1. Fuq Kemmunett l-awtur kien qiegħed ma’ _________________________________________. 

 

2. Ix-xahar li fih ġrat din il-ġrajja kien _______________________________________. 

 

3. Iċ-ċattra kienet magħmula minn __________________________________________________. 

 

4. L-awtur jgħid li meta kien fl-ilma ma setax jara. Huwa jsemmi tliet raġunijiet għala ma setax jara. Dawn 

 kienu: 

 a) ________________________________________________ 

 b) ________________________________________________ 

 ċ) ________________________________________________ 

 

5. Waqt li kien fil-baħar jgħum lejn Kemmuna l-awtur beda jimmaġina: 

 a) lapida b’ismu miktub fuqha. 

 b) lapida b’isem sieħbu miktub fuqha. 

 ċ) lapida b’ismu u isem sieħbu miktub fuqha. 

Taħriġ B: Agħmel linja jew imla biex twieġeb tajjeb            (5 marki) 

 

1. Żgur li ħafna minnkom jużaw il- _________________________________________. 

 

2. Minbarra s-Search Engine, il-Google għandhom wieħed mill-aktar servizz tal-______________  

    famuż. 

 

3. Il-Google Wave huwa servizz tal-email aktar _____________________________. 

 

4. Bħalissa biex ikollok Wave trid __________________________________ mingħand xi ħadd li  

    diġà għandu. 

  

5. Jekk ma tirċevix stedina trid: 

 a) tistaqsi inti lil min għandu Wave sabiex jibgħatlek stedina 

 b) tixtri s-servizz inti mill-internet. 

 ċ) tistenna ftit ieħor sakemm joħroġ għal kulħadd. 


